
Vendim i Këshillit të Mediave të Shkruara të Kosovës ndaj 

ankesës së Liburn Aliu kundër Periskopi  

 

 

Këshilli i Mediave të Shkruara të Kosovës në mbledhjen e tij 

të mbajtur më 09 qershor 2022, shqyrtoi ankesën e dërguar nga 

Liburn Aliu kundër Periskopi lidhur me publikimin e lajmit me 

titull “Ministër Liburn Aliu shkollon djemtë në kolegjet më 

të shtrenjta në Kosovë”, dhe mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 

 

 



 

 

 

                     A R S Y E T I M I 

 

 

Ankuesi pretendon që media ka publikuar lajm me titull 

“Ministër Liburn Aliu shkollon djemtë në kolegjet më të 

shtrenjta në Kosovë”. Ankesa pretendon se me lajmin e 

publikuar janë shkelur kapitujt II (raportimi i së vërtetës) 

dhe IV (e drejta për t’u përgjigjur) të Kodit të Mediave.    

 

Lajmi është shkruar në gazetë online dhe objekt i kësaj ankese 

është shkrimi i publikuar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është pjesërisht 

e bazuar. Pra, miratohet pjesërisht. 

 

Pas leximit të lajmit, ankesës dhe provave të paraqitura nga 

ana e ankuesit KMShK gjen se për raportim e të vërtetës 

(Kapitulli II) media nuk ka bërë asnjë shkelje në rastin në 

fjalë, pasi që ka paraqitur faktet të cilat mund të gjenden 

lehtësisht në publik dhe i ka përshkruar ato. Çështja e 

çmimeve të shkollave të përmendura nuk është ndonjë e fshehtë, 

por mund të sigurohet lehtësisht nga faqet zyrtare të 

shkollave.  

 

Në lidhje me pikën e dytë (e drejta për t’u përgjigjur), media 

ka dështuar të sigurojë përgjigjen e ankuesit në lidhje me 

temën që ka publikuar. Media është arsyetuar se pala është 

provuar të kontaktohet, por nuk është përgjigjur. Megjithatë, 

në tekst askund nuk thuhet se janë bërë përpjekje për të marrë 

versionin e palës tjetër. Është detyrë e medias, sipas Kodit 

të Mediave, që çdoherë të marrë edhe versionin e palës, e 

cila përmendet në shkrim apo në lajm. Nëse pala nuk 

përgjigjet, atëherë kjo duhet të shkruhet në artikull.  

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


